
1. Անհրաժեշտությունը
  Սույն նախագծի ընդունումը պայմանավորված է «ՋիԷՆՍԻ-ԱԼՖԱ» փակ բաժնետիրական ընկերության կողմից իրականացվող ներդրումային ծրագրի շրջանակներում անհրաժեշտ ենթակառուցվածքների հասանելիության ապահովմամբ՝ տվյալների մշակման կենտրոնի շահագործման համար փոխլրացնող երկու ենթակայանների և համապատասխան մալուխային գծերի կառուցման և ճանապարհային հասանելիություն ապահովելու համար տրանսպորտային ճանապարհի կառուցման և վերակառուցման մասով: 
2. Ընթացիկ իրավիճակը և խնդիրները
Ընկերությունը նախատեսում է Հայաստանյան և միջազգային հաճախորդների կարիքները բավարարելու նպատակով ՀՀ Աբովյան քաղաքում կառուցել 218 սերվերային պահարանների ծավալով տվյալների մշակման կենտրոն։ 
Մատուցվելու են հետևյալ ծառայությունները՝
· Համատեղակայում (colocation), 
· Վիրտուալ սերվերներ (virtual machine services), 
· Ամպային ծառայություններ (cloud services),
· և այլն։
Ծրագրի արդյունքում նախատեսվում է իրականացնել 6.5 մլրդ դրամի ներդրում։ 
Ծրագրի իրականացման առաջին տարում ստեղծվելու են 33 նոր աշխատատեղեր։
Աշխատողների միջին ամսական աշխատավարձը նախատեսվում է 500 հազար դրամ։

3. Տվյալ բնագավառում իրականացվող քաղաքականությունը
Հասարակության և պետության կողմից հատկացված մարդկային, նյութական, ֆինանսական և այլ ռեսուրսները պետության ու հասարակության անվտանգությանն առավելագույն արդյունավետությամբ ծառայեցում։ 
Տեղական  ձեռնարկությունների բնականոն գործունեության ապահովում և արտադրանքի մրցունակության բարձրացում, ներդրումների ներգրավում և ենթակառուցվածքների զարգացում:

4. Կարգավորման նպատակը և բնույթը
Անհրաժեշտ ենթակառուցվածքներով ապահովում՝ ներդրումային ծրագրի իրականացմանը նպաստելու և առավել արդյունավետ դարձնելու համար։

5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից` հաշվի առնելով հանրապետության բիզնես-շրջանակի առաջարկությունները:

6. Ակնկալվող արդյունքը
Սույն նախագծի ընդունումը հնարավորություն կտա նպաստել ընկերության կողմից իրականացվող ներդրումային ծրագրի արդյունավետ իրականացմանը։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է ՀՀ կառավարության 2021-2026թթ. ծրագրի «2.1 Մշակող արդյունաբերություն» կետից։

8. Այլ տեղեկություններ (եթե այդպիսիք առկա են):
Որոշման նախագծի ընդունման դեպքում նախատեսվում է պետական բյուջեից 613.1 մլն ՀՀ դրամ հատկացնել ենթակառուցվածքի կառուցման համար, որը արդեն իսկ ներառված է ՀՀ պետական բյուջեի «Ենթակառուցվածքներ ներդրումների դիմաց» միջոցառման բյուջետային ծրագրով։

